
Umsögn

Með erindi, dags. 20. janúar 2022, sendi allsherjar- og menntamálanefnd Alþingis 
Reykjavíkurborg til umsagnar frumvarp til laga um almannavarnir (almannavarnastig o.fl.), 181. 
mál.

Hér á eftir fylgir umsögn ReykjavÍkurborgar um frumvarpið, en ReykjavÍkurborg gerir aðallega 
athugasemdir við 3 og 7. gr. frumvarpsins.

Frumvarpið var áður lagt fram á 151. löggjafarþingi vorið 2021 (622. mál, þskj. 1077) þar sem 
það gekk til allsherjar- og menntamálanefndar eftir 1. umræðu. Frumvarpið er nú lagt fram í 
lítið breyttri mynd en smávægilegar breytingar hafa verið gerðar, m.a. vegna framkominna 
umsagna við frumvarpið.

Athugasemd við 3. gr. frumvarpsins 4. gr.

3. grein frumvarpsins vísar til 4. gr. laganna sem orðast svo ásamt fyrirsögn:

Skipan almannavarnaráðs.

í almannavarnaráði eiga sæti ráðherra erfermeð málefni almannavarnaráðs 
sem jafnframt er formaður þess og skipar í ráðið, ráðherra er fer með málefni 
almannavarna, ráðherra er fer með málefni mengunarvarna og ofanflóðavarna, 
ráðherra erfermeð heilbrigðismál, ráðherra erfermeð samgöngumál, ráðherra 
er fer með orkumál og ráðherra er fer með varnarmál og samskipti við önnur 
ríki. Ráðherra er fer með málefni almannavarnaráðs er heimilt að kveðja allt að 
tvo ráðherra að auki til setu í ráðinu hverju sinni vegna sérstakra mála.

Einnig eiga ráðuneytisstjórar þeirra ráðuneyta sem fara með málaflokka skv.
1. mgr. sæti í almannavarnaráði. Þá eiga einnig sæti í ráðinu:

1. Ríkislögreglustjóri, forstjóri Landhelgisgæslu íslands, forstjóri 
Fjarskiptastofu, forstjóri Samgöngustofu og forstjóri Vegagerðarinnar.

2. Veðurstofustjóri, forstjóri Húsnæðis- og mannvirkjastofnunar, og forstjóri 
Umhverfisstofnunar.

3. Landlæknir, sóttvarnalæknir og forstjóri Geislavarna ríkisins.
4. Orkumálastjóri og forstjóri Landsnets.
5. Fulltrúi Slysavarnafélagsins Landsbjargar.
6. Fulltrúi Rauða krossins á íslandi.
7. Fulltrúi samræmdrar neyðarsvörunar.
8. Tveir fulltrúar Sambands íslenskra sveitarfélaga.

Gerð er athugasemd við að formaður og varaformaður almannavarnanefndar 
höfuðborgarsvæðisins eigi ekki sæti í almannavarnaráði, án þess að það sé á kostnað 
Sambands íslenskra sveitarfélaga. Hér er mikilvægt að gæta jafnræðis á milli stjórnsýslustiga. 
Mikilvægt er í Ijósi reynslunnar að stærsta sveitarfélagið eigi rödd við borðið til að endurspegla 
birtingamynd faraldursins sÍðustu tvö árin þegar kemur að framlagi Reykjavíkurborgar og 
undirstriki þannig mikilvægi og hlutverk sveitarfélaga í landinu og ekki síst Reykjavíkurborgar 
sem verður og á að vera leiðandi afl við þessar aðstæður sem þarf að skilgreina vel og skapa 
umgjörð sem er í takt við verkefnið.

Lagt er til að við 4. gr. bætist nýr töluliður sem hljóðar samkvæmt eftirfarandi.

9. Formaður og varaformaður almannavarnanefndar höfuðborgarsvæðisins.

Athugasemd við 7. gr. frumvarpsins

7. grein frumvarpsins fjallar um breytingu á 10. gr. laganna þar sem fjallað er um hlutverk 
almannavarnanefnda og því mikilvægt að skoða þessa grein í takt við það.

í núverandi lögum er 2. mgr. 10 gr.

„í umdæmum sínum vinna almannavarnanefndir að gerð hættumats og viðbragðsáætlana, 
í samvinnu við ríkislögreglustjóra, sbr. 16. gr.“

Breyting:

í umdæmum sínum vinna almannavarnanefndir og viðeigandi lögreglustjóri að gerð 
hættumats og viðbragðsáætlana, í samvinnu við ríkislögreglustjóra, sbr. 16. gr.

í núverandi lögum er 3. mgr. 10 gr.

„Almannavarnanefndir skulu endurskoða hættumat og framkvæma prófanir á 
viðbragðsáætlunum I samvinnu við ríkislögreglustjóra. “

Breyting:

Almannavarnanefndir og viðeigandi lögreglustjóri skulu endurskoða hættumat og 
framkvæma prófanir á viðbragðsáætlunum í samvinnu við ríkislögreglustjóra.

Reykjavíkurborg telur að þessi breyting sé ekki til bóta og skapi óvissu um hver ber ábyrgðina. 
Slík óvissa er óásættanleg og það sérstaklega í þessum málaflokk. Aftur á móti er eðlilegt að 
vinna viðbragðsáætlanir og hættumat í samvinnu við viðeigandi lögreglustjóra sem og 
ríkislögreglustjóra.

Lagt ertil að 2. mgr. og 3. mgr. 10. gr. verði samkvæmt eftirfarandi.

2. mgr. 10 gr.

/ umdæmum sínum vinna almannavarnanefndir að gerð hættumats og viðbragðsáætlana, í 
samvinnu við viðeigandi lögreglustjóra og ríkislögreglustjóra, sbr. 16. gr.

3. mgr. 10 gr.

Almannavarnanefndir skulu endurskoða hættumat og framkvæma prófanir á 
viðbragðsáætlunum I samvinnu við viðeigandi lögreglustjóra og ríkislögreglustjóra.

Athugasemd við 10. gr. frumvarpsins

í 10. gr. frumvarpsins er lagt ertil aö 1. mgr. 16. gr. laganna verði samkvæmt eftirfarandi:

Sveitarfélög, stofnanir á þeirra vegum og viðeigandi lögreglustjóri skulu, í samvinnu við 
ríkislögreglustjóra, kanna áfallaþol í umdæmi sínu. Þá skulu almannavarnanefndir og 
viðeigandi lögreglustjóri, í samvinnu við ríkislögreglustjóra, gera viðbragðsáætlun í 
samræmi við hættumat í umdæmi þeirra. Efni viðbragðsáætlana skal vera í samræmi við 
15. gr.

ReykjavÍkurborg telur að þessi breyting sé ekki til bóta og skapi óvissu um hver ber ábyrgðina. 
Slík óvissa er óásættanleg og það sérstaklega í þessum málaflokk. Aftur á móti er eðlilegt að 
kanna áfallaþol sveitarfélaga og stofnanir á þeirra vegum í samvinnu við viðeigandi 
lögreglustjóra sem og ríkislögreglustjóra.

Lagt er til að 2. mgr. og 3. mgr. 16. gr. verði samkvæmt eftirfarandi

Sveitarfélög, stofnanir á þeirra vegum skulu, í samvinnu við viðeigandi lögreglustjóra 
og ríkislögreglustjóra, kanna áfallaþol í umdæmi sínu. Þá skulu almannavarnanefndir og 
viðeigandi lögreglustjóri, í samvinnu við ríkislögreglustjóra, gera viðbragðsáætlun í 
samræmi við hættumat í umdæmi þeirra. Efni viðbragðsáætlana skal vera í samræmi við 
15. gr.

Þorsteinn Gunnarsson 
borgarritari




